
ESKOLA ANTZERKIA

2007-2008 IKASTURTEKO OINARRIAK
1. EGITASMOAREN XEDEA

Euskararen Udal Patronatuak eskolan antzerkia sustatzeko lantzen duen egitasmoak bi xede nagusi ditu: alde batetik, ikasturtean zehar antzerki lanak prestatu eta antzeztuz euskarazko antzerkia eta ahozkotasuna txikitatik lantzea eta bultzatzea, eta bestetik, haur eta gazteentzako euskarazko antzerki gidoien sormena, itzulpena eta egokitzapena bultzatzea.

2. IKASTETXEEK BETE BEHAR DITUZTEN BALDINTZAK

Ikastetxeek oinarrizko egitasmoan parte hartzeko, gutxienez, ondoko baldintzak bete behar dituzte:

2.1 Azarotik maiatzera bitarteko egitasmoa izatea

2.2 Antzerkiari eskaintzen zaion ordu-kopurua, astean bi ordu gutxienez izatea

2.3 Antzerkia antzeztua izatea gutxienez beste bi ikastetxetan
2.4 Jarraipena egokiago egiteko, ahal dela, antzezlana bideoan edo euskarri digitalean grabatzea.

2.5 Osatutako bideoa eta gastuen zurigarri guztiak 2008ko ekainaren 16a baino lehen Euskararen Udal Patronatuaren esku uztea.

Bestelako gehigarriak jasotzeko baldintzak:

2.6 Ikasturte berean antzeztuko den gidoiren bat idatzi, itzuli edo egokitzea

2.7 
Gazteria Sailak eta Kultur Udal Patronatuak antolatzen duten Gazte Antzerki Topaketan parte hartzea

3. IRIZPIDEAK

Ikastetxeek Eskola Antzerkia egitasmoa bidera dezaten, Euskararen Udal Patronatuak hainbat gasturi egingo dio aurre, segidan zehazten denaren arabera:

3.1 
Antzerki talde bat bideratzeagatik…………………………………………….
700€

Horretarako, gidoi bat sortu, itzuli edo egokitzeagatik, 

gehienez ere 
…………………………………………………………………..
500€

3.2
Antzerki talde bat baino gehiago bideratzeagatik, 

Bigarrenetik aurrera……………………………………………………
250€

Gidoi bat baino gehiago sortu, itzuli edo egokitzeagatik,


Bigarrenetik aurrera, gehienez ere…………………………….……..320€

3.3 Gazteria Sailak antolatutako Antzerki Topaketetan parte hartzeagatik:

Talde bakar bat…………………………………………………………………..160€

Talde bat baino gehiago aurkezteagatik, bigarrenetik aurrera……………….60€

3.4 Antzerki taldeak osatu eta antzezlanak bideratzeagatik ikastetxeak, gehienez ere, 2.250 €-ko kopurua jaso ahal izango du.

3.5 Antzerki gidoiak sortu, egokitu edo itzultzeagatik ikastetxe bakoitzak gehienez ere 1.800 €-ko kopurua jaso ahal izango du.

Kopuru hauek banatzerakoan, lanen sormen maila, antzezteko egokitasuna, kalitatea (hizkuntzarena eta testuarena) eta luzera edukiko dira kontuan.

Aurkeztutako lanek epaimahaiaren ustez gutxieneko mailarik ez balute, laguntzak eman gabe utzi ahal izango dira.

Euskararen Udal Patronatuak sustatzen dituen antzerki-gidoiak argitaratzeko eskubidea izango du egilearen izena adieraziz. Lan hauek ohiko argitalpen modura edo internet sarean eman ahal izango ditu ezagutzera.

4. 
EGITASMOAN PARTE HARTZEKO ETA ESKAERA EGITEKO PROZEDURA

4.1 
2007ko urriaren 16a baino lehen egitasmoan parte hartzeko eskaera egin beharko dute ikastetxeek eta datu nagusiak aurkeztu beharko dituzte Euskararen Udal Patronatuan oinarri hauei erantsita doan eskaera orria betez.

a) Antzerki taldeak osatu eta antzezlana bideratzeari dagokionez:

· Egitasmoa landuko duen talde-kopurua, talde bakoitzean arituko den ikasle-kopurua eta maila

· Asteko/ikasturteko ordu-kopurua

· Monitore-kopurua

· Obraren izena eta ezaugarriak (klasikoa/modernoa, iraupena, zailtasuna...)

· Gazteria Sailak antolatutako Antzerki Topaketetan parte hartzeko asmoa duten ala ez

b) Antzerki-gidoia prestatzeari dagokionez:

Sormena denean:

· Antzerki gidoiaren aurre proiektua (gaia, pertsonaiak, antzerki-mota, luzera...)

· Izenburua

· Egilearen edo egileen izena eta adina

Itzulpen eta egokitzapenen kasuan: 

· Jatorrizko antzerki-gidoi edo bestelako literatur lan edo testuaren izenburua.

· Egilearen izena

· Testuaren luzera (hitz kopurua eta orrialde kopurua)

· Antzerkiaren lan mota

· Itzultzaile edo egokitzailearen izena (pertsona edo enpresa)

c) 2008ko apirilaren 1erako, dagokien diru kopuruaren %60a jaso ahal izateko, ikastetxeak Euskararen Udal Patronatuaren esku utzi behar du egitasmoaren betetze-egoeraren berri emango duen txosten laburra. Txostenak ondorengo datuak jasoko ditu:

· Taldeari dagozkion behin betiko xehetasunak (proiektuan parte hartzeko eskaera egiterakoan aurkeztutako datuak edo egondako aldaketak: ikasle kopurua, asteko ordu kopurua, entsegu egunak...)

· Egindako gastuak zurituko dituzten ordainagiriak: monitoreari ordaindutakoa, material gastuak...

· Ordainketa egiteko ikastetxearen kontu korrontearen zenbakia (hogei zenbakiak)

· Antzerki-gidoi osoaren testua euskarri digitalean.

Zuritu den zenbatekoa %60ra iristen ez bada, gehienez ere zuritu den adina ordainduko da.

d) Gidoiak itzuli, sortu edo egokitzeko laguntza eskaera egin badu ikastetxeak 2008ko apirilaren 1erako  aurkeztu beharko ditu Euskararen Udal Patronatuan euskarri digitalean.

e) 2008ko ekainaren 16rako, dagokien diru kopuruaren %40a jaso ahal izateko, ikastetxeak Euskararen Udal Patronatuaren esku utziko ditu: 

· Ikasturteari dagokion balantze-txostena

· Eskolaz kanpo egin diren emanaldien bideoak eta emanaldi bakoitzari dagokion ebaluaketa-fitxa.

· Ikasturte osoko gastuak zurituko dituzten ordainagiriak. Ordainagirien guztizkoak %100a zurituko ez balu, gehienez ere zuritutako zenbatekoa ordainduko da.

Donostian, 2007ko uztailean

